
				এই পাতাটির মুদ্রণ সংশোধন করা প্রয়োজন। 
[ २ १७ }
পরহিতযুক্ত কোন কথাই বলা হয় নাই। ধৰ্ম্মযুক্ত কোন কথাই শ্রবণ করি নাই । কুশলকুসুমের আঘ্রাণও করি নাই । সত্যের রূপও দেখি নাই । এবং শান্তিপদ স্পর্শও করি নাই । এবম্বিধ হৃদয়াসক্ত চিন্তায় বিশ্রান্ত হইয়াই গতায়ঃ বাক্তি সহসা নিশ্চলত প্রাপ্ত
হয় । ৮৭ ৷
রাজপুত্র শরীরকে এইরূপ বিপদাপ্ল,ত বিবেচনা করিয়া সর্বপ্রকার বিষয়াসক্তিতে অত্যন্ত নিঃস্নেহ ভাব প্রাপ্ত হইয়াছিলেন । ৮৮ ৷
অতঃপর শুদ্ধাবাসকায়িক নানক দেবগণ কর্তৃক নিৰ্ম্মিত, পাত্র ও কাষীয়ধারী একটা প্রব্রজিত ব্যক্তিকে সম্মুখে দেখিতে পাইয়াছিলেন । ৮৯ ৷
ইহাকে দেখিয়াই কুমারের মতি প্রত্ৰজ্যাভিমুখী হইয়াছিল। ঈপিত বিষয়ের আলোকনে প্রীতিপ্রকাশদ্বার স্বভাব অনুমিত হয় । ৯০ ৷
সারথি পদে পদে রাজপুত্রের বৈরাগ্যকারণ দেখিয়া রাজার নিকট সমস্ত বৃত্তান্ত নিবেদন করিয়াছিলেন । ৯১ ৷
অতঃপর কুমার পিতার বাক্যানুসারে গ্রামদর্শনে কৌতুকী হইয়া পথে যাইতে যাইতে কতকগুলি বিবৃত নিধান দেখিতে পাইয়াছিলেন । ৯২ ৷
তাহার পূর্বপুরুষগণ কর্তৃক ন্যস্ত ঐ সকল নিধান উত্থিত হইলেও যখন তিনি গ্রহণ করিলেন না, তখন সেগুলি সমুদ্রমধ্যে প্রবেশ করিল । ৯৩ ৷
তৎপরে কুমার ধূলিধূসরমস্তক, বিদীর্ণপাণিচরণ, ক্ষুধা, পিপাসা ও শ্রমে আতুর, হল ও কুদালের আঘাতে ব্ৰণপীড়িত ও অত্যন্ত ক্লেশপ্রাপ্ত কৃষকগণকে দেখিয়া অত্যন্ত কৃপাকুল হইয়াছিলেন । ৯৪-৯৫ ।
ধৰ্ম্মনিরত কুমার দয়াবশতঃ ধনদ্বারা তাহাদিগকে আদরিদ্র করিয়া বৃষগণেরও ক্লেশ মোচন করিয়াছিলেন। ৯৬ ৷
3) نی

